
Arnbjørg Jacobsen fekk í 
gjárkvøldið tveir synir vald­
ar á kommunuvalinum. 
Hon er mamma Torbjørn 
og Brand Jacobsen, sum 
vórðu valdir í kommnu­
stýrini í ávíkavist Run­
avíkar og Eysturkommunu. 
Torbjørn Jacobsen, sum er 
landskendur frá landspoli­
tikki, stillaði fyri fyrstu ferð 
upp á kommuvalinum í Run­
avíkar kommunu, og hann 
fekk eitt sera gott val við 
181 persónligum atkvøðum. 
Brandur Jacobsen stillaði 
upp á valinum í Eystur 
kommunu, og honum gekst 

eisini sera væl, tí hann varð 
valdur við 93 atkvøðum. 
Tað var tí ein errin mamma, 
sum Sosialurin hitti á Glyvr­
um í gjárkvøldið. 

– Torbjørn kann verða eitt 
sindur buldraligur við hvørt, 
men eg stuðli honum í øllum 
tí, hann fæst við, og tað er 
spennandi at fáa hann í bý­
ráðið í Runavík, tí tað hend­
ir altíð nakað, har hann er, 
segði Arnbjørg.

– Brandur er eitt sindur 
friðarligari enn Torbjørn, 
men hann er eisini arbeiðs­
samur og dugnaligur, og 
hann fer uttan iva at klára 

seg væl í Eysturkommunu.
Torbjørn og Brandur ar­

beiða báðir í Runavík, og teir 
eru javnan til døgurða hjá 
mammuni. Teimum dámar 
væl at fáa føroyskan mat 
– ikki minst blóðpylsu og 
mjólk.

– Eg ivist ikki í, at vit fara 
at fáa onkur góð prát um 
politikk, og hvør veit, um vit 
ikki eisini fara at kjakast um 
eina kommunusamanlegging 
millum Eysturkommunu og 
Runavíkar kommunu, nú eg 
havi ein son í hvørjari legu, 
segði Arnbjørg. 

Stórsigurin hjá Javnaðarflokkinum 
og Heðini Mortensen á býráðsvali­
num í Havn í gjár varð størri, enn tey 
flestu høvdu væntað. Gallupkann­
ingarnar, sum hava verið gjørdar 
fram undir valið, hava passað sera 
væl. Tær hava allar víst, at Javnað­
arflokkurin fór at ganga nógv fram, 
at Fólkaflokkurin fór at ganga aft­
ur, at Sambandsflokkurin og Tjóð­
veldi fóru at standa nøkulunda í 
stað – og at tað fór at ríða um snarið 
hjá Framsókn at fáa fólk valt í Tórs­
havnar býráð.

Sum vit so mangan hava sæð 
áður, so førir høg valluttøka til, at 
tann flokkurin, sum hevur besta 
stiman, fær enn meira. Hetta vísti 
seg eisini við, at Javnaðarflokkurin 

fekk tað sjeynda umboðið og harvið 
meirilutan.

So kundu vit kanska hildið, at nú 
var alt leyst og liðugt hjá Javnað­
arflokkinum at skipa samgongu 
einsamallur. Men tað er valla tað 
skilabesta at gera. Sjálvandi skal 
flokkurin liva upp til tað álit, sum 
veljarin hevur givið honum, men 
politiskt taktiskt er tað ikki skila­
gott at lata allar hinar flokkarnar 
sita uttan ávirkan.

Tjóðveldisflokkurin hevði eitt 
nøkulunda gott val, hóast hann 
misti eitt umboð. Jógvan Arge se­
menteraði støðu sína sum leiðarin 
hjá Tjóðveldinum í Tórshavnar 
býráð – og hann hevði verið borg­
arstjóraevni, um tað var ein møgu­

leiki.
Fyri at fáa arbeiðið at ganga 

best í Tórshavnar býráð, so 
hevði tað verið skilabest, at 
Javnaðarflokkurin skipaði eitt 
breitt samstarv í býráðnum. 
Honum nýtist als ikki at skipa 
nakra samgongu, tí flokkurin í 
sær sjálvum er ein samgonga. 
Men um flokkurin lat Jógvan Arge 
varaborgarstjórasessin og lat hinar 
flokkarnar fáa rímuliga umboðan í 
nevndum.

Ger Javnaðarflokkurin ikki tað, 
so fær hann alla andstøðuna ímóti 
sær. Og tað verður ein massiv and­
støða – eitt trýst, sum als ikki hevur 
verið at sæð í Tórshavnar býráð 
seinastu átta árini – ella serliga 

fýra tey seinastu, tí andstøðan frá 
serliga Fólkaflokkinum hevur verið  
heldur máttleys hesi árini. Men tað 
verður hon ikki, um allir hinir trígg­
ir flokkarnir skulu verða mótstøð­

uflokkar hjá meirilutanum – og 
Javnaðarflokkinum.

Okkara boð er, at Javnaðar­
flokkurin skipar eitt breitt sam­
starv, har hinir flokkarnir kenna 
seg hava ávirkan og ábyrgd. Fyri 
Javnaðarflokkin kann tað fyri so 
vítt gera tað sama, tí flokkurin 
hevur buktina og báðar endar­

nar kortini.
Men tað verður ein dagur aftan 

á Heðin Mortensen, og tá tørvar 
Javnaðarflokkinum aðrar flokkar 
at samstarva við.

Javnaðarflokkurin má geva 
hinum ávirkan í býrðanum

Ein breið samgonga í Havn

Vóru Janus Rein og Poul 
Michelsen ikki farnir at 
klandrast, ella høvdu tey í 
Framsókn lagt størri dent 
á uppstillingina í Havn, so 
hevði Framsókn verið tann 
fyrsti av teimum smærru 
flokkunum í sekstan ár sum 
hevði megnað at koma inn 
um gáttina í Tórshavnar 
býráð.

Men tað eydnaðist altso 
ikki, tí flokkurin er átta at­
kvøður aftan fyri sjeynda 
plássið hjá Javnaðarflokk­
inum. Tað vil siga, at hevði 
Framsókn havt níggju at­
kvøður fleiri, so hevði Halla 
Samuelsen á sjeynda plássi 
hjá Javnaðarflokkinum fall­
ið, og so hevði Ruth Vang 
verið vald fyri Framsókn.

Tað má vera hugstkoytt 

hjá einum nýggjum flokki 
at kunna staðfesta, at inn­
anhýsis stríð og ósemja 
í einum spildurnýggjum 
flokki er orøskin til, at tað 
miseydnaðist hjá flokkinum 
rættiliga at gróðurseta seg í 
høvuðsstaðnum.

Sum eygleiðarar kunnu 
vit bara staðfesta, at hevði 
Poul Micehlsen fingið sín 
vilja við at stilla Janus Rein 
upp, so hevði flokkurin 
komið í Tórshavnar býráð. 
Ella um Poul Michelsen tók 
sama stig sum Jenis av Rana 
og sum floksformaður still­
aði upp, so hevði Framsókn 
eisini fingið umboð.

Við øðrum orðum kunnu 
vit staðfesta, at tapið hjá 
Framsókn er sjálvgjørt – 
eitt sjálvmál...

Sjálvmál hjá 
Framsókn í Havn

Arnbjørg fekk tveir synir valdar 

Magnus 
er sterkur í 
Runavík
kjak á síðu 36

Pauli 
helst borg­
arstjóri í 
Vestmanna
Tíðindi á síðu 16

Eirikur Lindenskov
eirikur@sosialurin.fo

Hugskot og viðmerkingar – send sms til 225000

Arnbjørg Jacobsen og sonur Tórbjørn 	                         ... og hin sonurin Brandur og konan Súsanna


